भारत सरकार
रेल मंत्रालय
राज्य सभा
06.03.2020 के
अतारांकित प्रश्न सं. 1890 का उत्तर
एर्नाकुलम-कायमकुलम परियोजना को पूरा किया जाना
1890. श्री के. जे. एल्फोंसः 
क्या रेल मंत्री यह बताने की कृपा करेंगे किः
(क) 
कोट्टयम के रास्ते एर्नाकुलम-कायमकुलम तक रेल मार्ग के दोहरीकरण का कार्य कब तक पूरा होने की संभावना है; और
(ख) 
उक्त परियोजना को पूरा करने में कौन-कौन सी बाधाएं आ रही हैं?

उत्तर
रेल और वाणिज्‍य एवं उद्योग मंत्री (श्री पीयूष गोयल)
(क) और (ख): एक विवरण सभा पटल पर रख दिया गया है। 
*****

एर्नाकुलम-कायमकुलम परियोजना को पूरा किए जाने के संबंध में दिनांक 06.03.2020 को राज्‍य सभा में श्री के. जे. एल्फोंस के अतारांकित प्रश्‍न सं. 1890 के भाग (क) और (ख) के उत्‍तर से संबंधित विवरण।





(क) और (ख): 115 किमी लंबे एर्णाकुलम-कोट्टायम-कायनकुलम खंड का दोहरीकरण कार्य शुरू कर दिया गया है। इसमें से, 97 किमी दोहरीकरण (49 किमी एर्णाकुलम-एट्टुमानुर और 48 किमी चिंगावनम-कायनकुलम) का कार्य पूरा हो गया है और शेष एट्टुमानुर-चिंगावनम     (18 किमी) खंड का कार्य शुरू कर दिया गया है। 
राज्य सरकार द्वारा भूमि अधिग्रहण में देरी के कारण दोहरीकरण कार्य निर्धारित समय से पीछे चल रहा है। एट्टुमानुर-चिंगावनम खंड को शुरू करने के लिए 0.14 हैक्‍टेयर भूमि अभी अधिगृहीत की जानी है और राज्‍य सरकार द्वारा सौंपी जाती है।     
किसी भी परियोजना का समय पर पूरा होना राज्य सरकार द्वारा शीघ्र भूमि अधिग्रहण, वन विभाग के प्राधिकारियों द्वारा वन संबंधी मंजूरी, बाधक जनोपयोगी सेवाओं (भूमिगत और भूमि के ऊपर दोनों) की शिफ्टिंग, विभिन्न प्राधिकरणों से सांविधिक स्वीकृतियां, क्षेत्र की भौगोलिक और स्थलाकृतिक परिस्थितियों, परियोजना स्थल के क्षेत्र में कानून एवं व्यवस्था की स्थिति, जलवायु परिस्थितियों के कारण परियोजना विशेष के स्थल के लिए किसी वर्ष में कार्य के महीनों की संख्या, भूकंप, बाढ़, अत्यधिक वर्षा, श्रमिकों की हड़ताल जैसी अप्रत्याशित परिस्थितियों का सामना करना, माननीय न्यायालयों के आदेशों, कार्यरत एजेंसियों/ठेकेदारों की स्थिति और शर्तों आदि जैसे विभिन्न कारकों पर निर्भर करता है। ये सभी कारक परियोजना-दर-परियोजना और साइट-दर-साइट भिन्न-भिन्न होते हैं और परियोजना के समापन समय और लागत को प्रभावित करते हैं, जिन्‍हें अंत में पूरा होने के चरण में आंका जाता है। अत:, इस स्‍तर पर परियोजना के पूरा होने के लिए कोई निश्चित समय-सीमा निर्धारित नहीं की जा सकती है।
*****

